Razvoj industrijske politike u FBiH

1. Retrospektivni presjek ekonomske |
tehnoloske slike FBIH

1.1 Stanje industrije prije rata

Bosna i Hercegovina je bila jedna od najmanje razvijenih republika bivSe Jugoslavije Ciji
je bruto domacdi proizvod (BDP) u 1987. godini iznosio 68% prosjeka BDP Jugoslavije i
skoro 70% manje od Slovenije, najrazvijenije republike u bivSoj Jugoslaviji. Industrija,
na Celu sa metalopreradivackom industrijom, proizvodnjom dijelova za automobile i
automobilskom industrijom, hemijskom industrijom, proizvodnjom energije, rudarstvom i
metalurgijom, tekstilnom industrijom i proizvodnjom koZe i masina generirala je oko
39% BDP, zaposljavala oko 44% radne snage i ulestvovala sa 99% u izvozu zemlje.
Bosna i Hercegovina je imala razvijeno gradevinarstvo i namjensku proizvodnju.
Kapaciteti namjenske industrije bili su projektovani za potrebe trziSta cijele Jugoslavije.
Pocetkom 1990-tih industrija je imala oko 1.000 kompanija koje su zaposljavale oko pola
miliona radnika. Industrijska proizvodnja bila je koncentrirana u 12 velikih kompanija, od
kojih su Cetiri uCestvovale sa 40% u ukupnom izvozu. Neke od vodec¢ih kompanija imale
su zajednicka ulaganja sa vodeéim svjetskim kompanijama (kao Sto su Volkswagen,
Daimler-Benz, Olivetti,..), sto je rezultiralo znacajnim izvozom na zahtjevnho zapadno
trziste, a istovremeno je omoguceno i educiranje Siroke kadrovske baze. Oko 72% izvoza
je bilo realizirano na podrucju republika bivSe Jugoslavije. Bosna i Hercegovina je u 1991.
godini ostvarila suficit u trgovinskoj razmjeni sa svijetom, i sa BDP po glavi stanovnika od
oko 2.400 americkih dolara (USD) svrstavana je u srednje razvijene drzave u svijetu.
Procijenjeno je da je Bosna i Hercegovina 1991. godine tehnoloski zaostajala u
proizvodnoj oblasti za razvijenim svijetom oko 20 godina [4].

PoCeci industrijalizacije Bosne i Hercegovine vezani su za otvaranje pogona
utemeljenih na iskoristavanju prirodnih resursa uglja, soli i drveta (metalopreradivacka,
hemijska, drvna i prehrambena industrija), te jeftine radne snage koja se povecavala
procesima deagrarizacije (radnointenzivna tekstilna i obucarska industrija) [36]. Bosna i
Hercegovina je u bivSoj Jugoslaviji postala znacajno industrijsko srediSte, posebno za
masinsku i hemijsku industriju. Godine 1961. u Bosni i Hercegovini je u industriji radilo
54,3% svih zaposlenih, 1971. godine 57,8%, 1981. 58,4% a 2000. godine svega 35,2%.

Privredna kriza, koja je u bivSoj Jugoslaviji pocela poletkom osamdesetih godina
proslog vijeka, najvise se odrazila na industriju, koja je i dalje zadrzala primat medu
svim djelatnostima. Krajem 1991. godine dolazi do zatvaranja pojedinih industrijskih
preduzeca i do otpustanja radnika.



Razvoj industrijske politike u FBiH

Krajem osamdesetih i poCetkom devedesetih godina proslog stoljeca, sve zemlje
centralne i istocne Evrope zapocele su sa procesom dubokih drustvenih i socijalnih
reformi, kako bi uspostavili demokratske institucije i trziSno orijentirane ekonomije. Ove
promjene takode su trasirale put tranziciji ekonomije Bosne i Hercegovine. Rat u Bosni i
Hercegovini zaustavio je sve zapocete tranzicijske procese, koji su obnovljeni tek 1996.
godine.

1.2 Ratna stradanja

Nijedna zemlja poslije drugog svjetskog rata nije dozivjela tolika razaranja kao Bosna i
Hercegovina tokom rata 1992.-1995. godine [48], nakon kojega je BDP smanjen na oko
25% predratne vrijednosti, industrijska proizvodnja pala je za preko 90%, sa 70-80%
nezaposlenih i preko 1,4 miliona ljudi potpuno ovisnih od humanitarne pomodi.

Jos 1994. vlada RBiH okupila je tim eksperata koji bi izradio metodologiju procjene
ratne Stete. Po njihovoj metodologiji, ukupna ratna steta u BiH procijenjena je na 120
milijardi KM. Medutim, kasnije analize koje su obuhvatile direktnu i indirektnu ratnu stetu
pokazuju da je ovaj broj mnogo vedéi i da su ukupne ratne Stete u Bosni i Hercegovini
preko 240 milijardi USD [29]. Ukupne stete na ekonomiju Bosne i Hercegovine
procijenjene su na preko 110 milijardi USD [4]. Veliina ratne Stete moZe se procijeniti i
na cinjenici da je Bosna i Hercegovina prije rata imala oko 4,4 miliona stanovnika sa
dohotkom po stanovniku od oko 2.400 USD, dok je neposredno po zavrsSetku rata imala
oko jedan milion stanovnika i dohodak po stanovniku od oko 500 USD.

Ne postoji ekonomski resurs u zemlji kojem nije nacinjena ogromna materijalna Steta.
Ipak, sStete su najociglednije i najveée kada je rije¢ o proizvodnim potencijalima
(zemljiste, rad, kapital, tehnologija, informatika). Prema procijeni Svjetske banke Stete
samo na sredstvima za proizvodnju su izmedu 10 do 15 milijardi USD.

Direktne ratne Stete obuhvataju direktno i trajnu eksproprijaciju i uniStavanje
ekonomskih potencijala, otudenja obrtnog kapitala kao Sto su zalihe novca u bankama i
kod stanovnistva, bankarskih depozita, uniStavanje infrastrukture kao Sto su sredstva
transporta, putne i zeljeznicke mreze, telekomunikacije itd. Procjenjuje se da je unisteno
oko 60% ukupne infrastrukture zemlje [8], odnosno da je tokom rata uniSteno 25-30%
ukupnih ekonomskih potencijala zemlje [4].

Samo u Sarajevu direktne Stete su procijenjene na oko 14 milijardi USD, od ¢ega su
direktne Stete koje je pretrpila industrija procijenjene na preko 3,3 milijarde USD [29].
Prema ovoj studiji indirektne Stete je bilo nemoguce tacno utvrditi, i ove Stete po
ekonomiju ¢e se osjecati narednih 30 do 50 godina.

Prema procjeni Svjetske banke [47] Stete na Zeljeznici iznose oko jednu milijardu USD,
ukljucujuci gubitak 20 mostova, gubitke signalnih i komunikacijskih sistema, ostecenja
kontaktne mreze, Stete na transportnim sistemima itd.

Sumarstvo i drvna industrija, kao vrlo vazne grane ekonomije, pretrpjeli su direktne
ratne Stete koje se procjenjuju na 2 milijarde EUR. Fizicki kapaciteti drvne industrije u
2000. godini iznosili su 38%, a kapaciteti industrije celuloze i papira tek 10% u odnosu
na 1991. Korisne Sumske povrsine su zbog ratnih dejstava znatno smanjene. Prema
procjenama 15 do 20% posumljenih povrsina, odnosno oko 18% visoke Sume je zbog
opasnosti od mina nepristupacno. Prema procjeni Svjetske banke, za ¢is¢enje terena od
mina bi¢e potrebno oko 7,5 milijardi USD.

Indirektne ekonomske Stete rata ogledaju se u izgubljenom inostranom trzistu,
velikom tehnoloskom kao i nau¢nom zaostajanju. Bosna i Hercegovina je oko jednu
tre¢inu vrijednosti BDP plasirala na inostrano trziSte i na podrucja republika bivse
Jugoslavije (oko 72% ukupnog izvoza je plasirano na podrucje bivse Jugoslavije). Uzme li
se u obzir desetogodisnji gubitak izvoza kao indirektne posljedice rata, dolazi se do
vrijednosti izmedu 45-50 milijardi USD.

Bosna i Hercegovina je 1991. godine tehnoloski zaostajala u proizvodnoj oblasti za
razvijenim svijetom oko 20 godina, dok je dodatno tehnoloSko zaostajanje izazvano
ratom od 1992-1995. godine procijenjeno na 10 godina [4]. Kao mjera uticaja rata na
sveukupno zaostajanje, pa i tehnolosko, je metodologija Medunarodnog monetarnog
fonda koji, analizirajuéi tranzicijske ekonomske procese u Bosni i Hercegovini poredi
stanje u Bosni i Hercegovini iz 2007. godine sa stanjem drugih drzava u tranziciji koje je
bilo 1999. godine, to jest, racunajuéi vremenski pomak od 8 godina.

Naucno zaostajanje se smatra, u dugoro¢nom smislu, najpogubnijim vidom indirektne
ratne Stete. Nauka se u razvijenim zemljama svijeta sa svojim fundamentalnim i
primijenjenim istrazivanjima smatra temeljem tehnoloskog i informatickog razvoja
zemlje. Rezultat rata je potpuni prekid ili otezane komunikacije medu domacim i stranim
naucnim institucijama, unistena naucno-istrazivacka infrastruktura, a samo tokom rata
vise od 40% naucno-istrazivackog kadra trajno je napustilo zemlju. Kao posljedica rata, a
pod pritiskom drugih socijalnih problema koji su rezultat siromasenja zemlje, dramatic¢no
je smanjeno izdvajanje za nauku. Prema razli¢itim navodima izdvajanja za nauku u
posljednjim godinama bilo je 0,05% BDP [3], odnosno 0,2% BDP [4], za razliku od 1,5%
BDP koliko je izdvajano za nauku 1991. godine, sto je smanjenje od deset do trideset
puta. Obzirom da ovakva situacija traje od pocetka rata pa do danas (16 godina) moze
se samo zamisliti kolike su negativhe posljedice rata na naucni potencijal Bosne i
Hercegovine, odnosno koliko je njeno zaostajanje u nau¢nom razvoju zahvaljujuéi samo
gubitku od 1,5% SesnaestogodiSnjeg budzeta drzave Sto, prema bruto drustvenom
proizvodu, iznosi preko 3 milijarde USD. Situacija je josS i teza obzirom da i dalje nema
investicija za nauku u budzetu.

1.3 Obnova industrije nakon rata

Nakon okoncanja rata Bosna i Hercegovina se suoCila sa novim izazovima procesa

tranzicije od nekadasnje centralizirane i planirane ekonomije do trziSno-orijentirane

privrede. Proces tranzicije je zapoceo u uvjetima nedostatka obrtnog kapitala, ostecenih i

zastarjelih privrednih kapaciteta, uniStene infrastrukture, prekinutih logisti¢kih lanaca,
izgubljenog domaceg i medunarodnog trzista, sive ekonomije i korupcije.

Proces rekonstrukcije privrede pocCeo je uz pomo¢ medunarodnog programa
rekonstrukcije. Finansijska podrSka Medunarodne zajednice je u periodu 1996-2001.
godine u iznosu od preko 5 milijardi USD trebala je pokrenuti domacu ekonomiju
uspostavljajuéi stabilan okvir za proizvodnju, zaposljavanje i ekonomski rast uz
istovremeni razvoj jakog privatnog sektora.

Pocletak reformi privrede u Bosni i Hercegovini zapocinje uspostavljanjem
makroekonomske stabilizacije, uvodenjem seta monetarno-finansijskih mjera:
restriktivne monetarne politike, konvertibilne valute, finansijske discipline i Cvrstih
budzetskih ogranicenja.

PoCetak tranzicijskih procesa, odnosno prestrukturiranja industrije, prati brza
akumulacija kapitala u podrucja trgovine, turizma i ugostiteljstva, finansija i
intelektualnih usluga, dok se preradivacka industrija suoCava sa problemima pokretanja
proizvodnje, nedostatka obrtnog kapitala, zastarjelih tehnologija, poteSkocama u
uspostavljanju veze sa prijeratnim poslovnim partnerima u inostranstvu i visestrukim
izvoznim barijerama u vidu mnogih atesta, certifikata i standarda kvaliteta. Proces
prestrukturiranja industrije bio je veoma spor, a i dalje su u strukturi dominirale grane
bazirane na koristenju prirodnih bogatstava i jeftine radne snage, dok su se industrije
visokih tehnologija i velike dodatne vrijednosti sporo razvijale.

Ipak, u ovom periodu nastale su brojne promjene. Stvarni BDP i izvoz su viSestruko
porasli, inflacija je stabilizirana, bankarski sistem je skoro potpuno privatiziran, oko 50%
proizvodnje generirao je privatni sektor. Kontinuirano se radilo na unapredenju
infrastrukture, razvijan je bankarski sektor, te je zapocleto sa privatizacijom drzavne
imovine. Do kraja 2000. godine, skoro u potpunosti je liberalizirano domace trziste i
ukinute su brojne mjere uplitanja drzave u formiranje cijena na trzistu. Jedan od kljucnih
ekonomskih ciljeva za Bosnu i Hercegovinu u ovom periodu bila je ekonomska
liberalizacija i deregulacija u cilju privlacenja stranih direktnih investicija. Uprkos ovim
uspjesima, na polju zaposljavanja ostvaren je neuspjeh.

Na drzavnom nivou nije uspostavljena djelotvorna vlada i javna administracija. Bez
efikasnog sudstva i poreskog sistema, uz zamrSenu zakonsku regulativu koja je
investitorima otezavala poslovanje u zemlji, Bosna i Hercegovina nije uspjela postiéi
funkcionalnu i stabilnu ekonomiju.

Struktura privatnog sektora, koji se u meduvremenu razvio, bila je nepovoljna. U
2001. godini oko 74% svih privatnih preduzeéa se bave usluznim djelatnostima, od kojih
je sa 54% zastupljena trgovina. U Bosni i Hercegovini 2003. godine registrirano je preko
29.000 preduzeda cCija je glavna djelatnost trgovina. Samo oko 14% privatnih preduzeca
obavljalo je djelatnost koja je povezana sa proizvodnjom ili preradom proizvoda [1].

Prosje¢ne plac¢e su u BiH u periodu 2000.-2003. godine rasle po stopi od 8,25%.
Nazalost, rast plac¢a nije bio po osnovu rasta produktivnosti, ve¢ vise po zakonskim

rjeSenjima koja su vjestacki podizala nivo pla¢a u drzavi, bez mehanizma indeksacije sto
bi sprijecilo neracionalno povecéanje plac¢a ukoliko rast nije rezultat rasta produktivnosti.
Prema izvjeStaju Medunarodnog monetarnog fonda [31] rast prosjecnih placa ne
odrazava stvarno stanje i da trenutna struktura pla¢a i zakonski nacin obraCunavanja
minimalne place predstavlja problem preduzec¢ima u BiH. Stalno povecavanje minimalnih
placa, na osnovu zakona, preduzeca ne mogu podnijeti, Sto uzrokuje gubitke i
nagomilavanje dugovanja po osnovu placa.

Pocetkom 2004. godine u Bosni i Hercegovini je na drzavhom nivou usvojena prva
srednjoro¢na razvojna strategija [38] (PRSP, eng. Poverty Reduction Strategy Paper),
koja je bila rezultat dvogodiSnjeg rada domacih predstavnika vlasti, domacih politickih
partija i organizacija civilnog drustva. Razvojna strategija je trebala ponuditi rjeSenje i
put za brzi ekonomski oporavak i smanjivanje nezaposlenosti. Da bi se postigli navedeni
ciljevi, PRSP predvida akcioni plan koji planira donoSenje ili prilagodavanje 121 zakona,
uspostavljanje ili reorganiziranje 79 institucija i poduzimanje 242 konkretne mjere za
dostizanje planiranih ciljeva. Pored makroekonomskih prioriteta u PRSP je ugradeno 12
sektorskih prioriteta. Nazalost, PRSP nije dokraja proveden, te stvarni potencij nije
nikada ostvaren.

U Bosni i Hercegovini, odnosno Federaciji BiH od poceka tranzicijskih procesa nije
nijednog momenta bila definirana jasna tehnoloska politika. TehnoloSka politika u smislu
stvaranja vlastitih novih tehnologija, difuzije i usvajanja novih postojecih tehnologija,
difuzije postojecih starih tehnologija koje su joS uvijek vazna podrska industriji, kao i
stvaranje ljudskih resursa spremnih za stvaranje novih i usvajanje postojecih tehnologija
je izostala od strane BH vlada, kao i vlade Federacije BiH.

Slika 1.1 Dodana vrijednost i broj zaposlenih u procentima od nefinansijske poslovne ekonomije u
EU (2005. godina) i Federaciji BiH (2006. godina). Od nefinansijske poslovne ekonomije
uzete su po standardnoj kvalifikaciji djelatnosti od Cdo Ii K.

Na slici 1.1 prikazane su procentualne dodane vrijednosti preradivacke industrije u
odnosu na nefinansijske poslovne ekonomije za 27 zemalja Evropske unije (EU) i broj

zaposlenih u preredivackoj industriji EU (izvor EUROSTAT) i istih tih vrijednosti za
Federaciju BiH. Na slici se vidi da Federacija BiH ima najlosiju produktivnost i da zaostaje
za zemljama EU, Sto ukazuje na cinjenicu da u Federaciji BiH dominira preradivacka
industrija sa niskom dodanom vrijednosti.

Bosna i Hercegovina nije u dovoljnoj mjeri uspjela privuéi strane investicije. Strane
investicije su dolazile zbog iskoriStavanja prirodnih resursa, jeftine radne snage u
kombinaciji sa geografskim polozajem. Oko 25% stranih investicija bilo je zbog lokalnog
trziSta. Sira javnost u Bosni i Hercegovini nije u potpunosti shvatila vaznost velikih
kompanija, kao i direktnih stranih investicija, odnosno dolaska uspjesnih multinacionalnih
kompanija u vremenu tranzicije i prestrukturiranju privrede. Direktne investicije mogu
biti vazna alternativa za povecanje izvozno-orjentirane proizvodnje i produktivnosti kako
bi se podstaklo zapoSljavanje i ekonomski rast. Brzi rast izvoza u vremenu tranzicije sa
multinacionalnim kompanijama u odnosu na domace kompanije moguce je ostvariti iz
razloga sto multinacionalne kompanije znatno lakse obezbjeduju finansijska sredstva za
finansiranje investicija, u prednosti su u odnosu na lokalna preduzeca da obezbijede
sredstva i opremu neophodnu da se unaprijede vjestine radnika, tehnologije proizvodnje i
ostala tehnicka rjeSenja koja bi dovela do uspostavljanja produktivnosti u proizvodnji na
vec¢em nivou. Multinacionalne kompanije ve¢ imaju osiguran pristup globalnom trzistu.
Ipak, sve ove prednosti su samo potencijalne i one zavise od individualnog ponasanja
svake strane u investiciji [1].

U Evropskoj uniji 99% preduzeca su tzv. SME kompanije (po jednoj od definicija to su
kompanije koje uposljavaju do 249 radnika). Ove kompanije uposljavaju 59% ukupne
radne snage i ostvaruju 45% dodane vrijednosti. Ovo takode znac¢i da 1% velikih
kompanija ostvaruje 55% dodane vrijednosti. Velike kompanije ostvaruju i oko 50%
investicija. Produktivnhost SME u preradivackoj industriji u EU 2005. godini bila je 35.900
EUR po radniku, dok je u velikim kompanijama bila 63.000 EUR. Evropska komisija je
razvila i implementirala Sirok spektar politickih mjera za pomo¢ SME u Evropi. Cilj je bio
stvoriti uvjete za osnivanje i rast SME. Prema EU, SME predstavljaju glavni izvor
otvaranja novih radnih mjesta.

Federacija BiH u posljednje vrijeme pokusava dati sa nivoa Vlade podrsku SME-u. Od
2001. godine zahvaljujuéi pomodi i mnogih nevladinih organizacija osnovale su se
regionalne razvojne agencije, poslovni inkubatori i sektorski klasteri. Medutim, sistemi
podrSke SME jos$ ni priblizno nisu na zadovoljavaju¢em nivou. U FBiH nema sistemske
podrSke i promocije inovacija. Ne postoje tehnoloski parkovi Ciji je zadatak podrska
razvoju kompanija koje nude nove tehnologije i izvozne mogucnosti zasnovane na novim
znanjima, odnosno novim proizvodima i uslugama. Jacanje konkurentnosti SME nije
moguce bez istrazivanja i tehnolosSkog razvoja, odnosno bez inventivnosti i inovativnosti.
Medutim, SME nema resurse da ulaze u istrazivanja i razvoj. Zbog toga SME treba
partnere u vidu istrazivackih instituta i univerziteta koji rade taj posao, na koje se mogu
osloniti. Razvoj mreze podrske SME-u istrazivackih instituta i univerziteta treba da je u
zadatku Vladi. Medutim, obzirom da u FBiH nije bilo znacajnijih ulaganja u istrazivacke

kapacitete od 1991. godine, univerziteti i instituti nece biti u stanju dati znacajniju
podrsku SME-u bez investicije u istrazivacku infrastrukturu.

Posljednjih nekoliko godina reformski procesi u Bosni i Hercegovini su usporeni. U
meduvremenu deSava se dalje liberaliziranje trgovinskih rezima, Sto bez konkretno
vidljivih uspjeha na ostalim poljima tranzicije, slabi domaéu ekonomiju i povecava
neizvjesnost ostvarivanja planiranih ekonomskih ciljeva Bosne i Hercegovine. Na slici 1.2
date su relativne vrijednosti BDP za Bosnu i Hercegovinu i prosjecne vrijednosti BDP za
zemlje u tranziciji mjerene od 1989. godine, gdje vrijednost 100 odgovara BDP
ostvarenom u 1989. godini [7]. Na slici se vidi da Bosna i Hercegovina ima veliko
zaostajanje u rastu u odnosu na ostale zemlje u tranziciji. Medutim, prema procjeni
Evropske banke za rekonstrukciju i razvoj (EBRD) stanje tranzicije u BiH treba
uporedivati sa ostalim zemljama u tranziciji tako Sto ¢e se uzeti vremenski pomak od 8
godina unazad. Prema ovim procjenama stanje u BiH za 2007. godinu treba porediti sa
stanjem ostalih zemalja u tranziciji koje je bilo 1999. godine. U ovom slu¢aju na osnovu
slike 1.2 moZe se vidjeti da BiH ima rezultate koje su jednaki prosjeku zemalja u
tranziciji, medutim sa nesto loSijim gradijentom.

Bosna i Hercegovina

Slika 1.2 Relativne vrijednosti BDP za Bosnu i Hercegovinu i prosje¢ne vrijednosti BDP za
zemlje u tranziciji. Vrijednost 100 odgovara BDP ostvarenom u 1989. godini.

1.4 Industrijska slika FBiH kroz statistiku

Bruto domaci proizvod (BDP) u Federaciji BiH ima stabilan rastuci trend, i za 2007.
godinu iznosio je oko 13,7 milijardi KM (slika 1.3). Indeks rasta u 2007. godini bio je
113,1 mjereno u tekuc¢im cijenama, odnosno indeks realnog rasta u stalnim cijenama bio
je 106,6.

Slika 1.3 Bruto domacdi proizvod i indeksi u Federaciji BiH (tekuce cijene,*prvi rezultati)

Na slici 1.4 dat je rast bruto dodane vrijednosti (BDV) za preradivacku industriju i
indeksi rasta u tekuc¢im cijenama. Indeks rasta u 2007. godini bio je 126,7 mjereno u
tekuéim cijenama, odnosno realni indeks rasta mjereno BDV u tekuc¢im cijenama bio je
113,2.

2,0 130
— 126,7*
125 -
31,5 7 i
o 2120 -
'E Q
21,0 2115 - 116,0
= >
£ D 110 -
>0,5 - 6,7
a2 105 103,8
0!0 . . . . . 100 T T T T
2002 2003 2004 2005 2006 2007 2008 2003 2004 2005 2006 2007 2008

Godina Godina

Slika 1.4 Bruto dodana vrijednost i indeksi za preradivacku industriju u Federaciji BiH
(tekuce cijene,*prvi rezultati)

Na slici 1.5 date su procentualne vrijednosti uceS¢a u bruto dodanoj vrijednosti po
djelatnosti u Federaciji BiH. Na slici se vidi da preradivacka industrija ucestvuje sa
13,56% u bruto dodanoj vrijednosti.

Slika 1.5 Ucesce u bruto dodanoj vrijednosti po djelatnostima u Federaciji BiH (2006. godina)

m A - Poljoprivreda, sumarstvo

B B - Ribarstvo

B C - Rudarstvo

m D - Preradivackaindustrija

M E - Snabdijevanje elektricnom
energijom, plinom i vodom

B F - Gradevinarstvo

m G-Trgovina

B H - Ugostiteljstvo

|- Saobracaj, skladistenje i veze

m ] - Finansijsko posredovanje

B K- Poslovanje nekretninama, poslovne usluge

W L-javnaupravai odbrana
M - Obrazovanje

N -7dravstvoi soc. 7astita

B DA - Proizvodnjahrane, picai duhanskih

proizvoda ] o .
B DB - Proizvodnja tekstila i tekstilnih
DN7,13% proizvoda
2,78% m DC - Proizvodnjakozeikoznih proizvoda

DL3,75% DA23,87%

DK3,15%

B DD - Preradadrveta i proizvodnja proizvoda

od drveta, osim namjestaja
B DE - Proizvodnja celuloze, papirai proizvoda

od papira; izdavackai stamparska djelatnost
B DF - Proizvodnja koksa i naftnih derivata

B DG - Proizvodnja hemikalnijai proizvoda od

hemikalija
D120,54% DB 6,09%  H DH - Proizvodnjaproizvoda odgume i
plastike
W DI -Proizvodnja ostalih nemetalnih
DC3,67% mineralnih proizvoda
m D) Proizvodnjametalai proizvoda od metala
DD 6,42%

DI110,13% DE5,85%

DH3,2290G 3,29%

Slika 1.6 UceSce u bruto dodanoj vrijednosti po
Federaciji BiH (2006.

m DK- Proizvodnjamasina i uredaja
1 DL - Proizvodnja elektriéne i opticke opreme

DM- Proizvodnija prijevoznih sredstava

podrucjima preradivacke industrije u
godina).

Na slici 1.6 date su procentualne vrijednosti u¢eS¢a u bruto dodanoj vrijednosti po
podrucjima preradivacke industrije u Federaciji BiH. Na slici se vidi da proizvodnja hrane,

pi¢a i duhanskih proizvoda ima najvece ucesSce od 23,87% u BDV preradivacke industrije,
a potom dolazi proizvodnja metala i proizvoda od metala sa 20,54% uces¢a u BDV.

A — Poljoprivreda, lov i Sumarstvo

B — Ribarstvo

C—Rudarstvo

D — Preradivacka industrija

E — Snabdijevanje elek. energijom, plinom i vodom

F — Gradevinarstvo

G —Trgovina, popravak mot. vozila i motocikla,
predmeta za vlastitu upotrebu i domacinstvo

| — Saobracaj, skladistenje i veze

J — Finansijsko posredovanje

K — Poslovanje nekretninama, poslovne usluge

2006 L —Javna uprava i odbrana, socijalno obrazovanje

m2005 M — Obrazovame ) N

w2004 N — Zdravstvo i socijalna zastita

O - Ostale javne, drustvene socijalne i osobne usluzne
djelatnosti

TO mme o me

{x1000)

2 "o ZETEI R -

=
(=]

] 10 20 ] 40 50 &0 70 80 a0
Slika 1.7 Broj zaposlenih u Federaciji BiH po djelatnostima.

Na slici 1.7 prikazan je broj zaposlenih po djelatnostima u Federaciji BiH za period
2004-2006. godine. Najveci broj zaposlenih bio je u preradivackoj industriji i u 2006.
godini iznosio je oko 82.500. Interesantno je da je broj zaposlenih u preradivackoj
industriji konstantno opadao (u 2002. godini bilo je oko 95.500 =zaposlenih), uz
istovremeni rast bruto dodane vrijednost u preradivackoj industriji (slika 1.4). Razlog
ovome je Sto su mnoga preduzece bila opterec¢ena viskom radne snage, a u preduzeé¢ima
koja su se rekonstruirala ili nastajala produktivnost je rasla.

Isplate za investicije u 2006. godini za podrucja preradivacke industrije u koje se
najvise investiralo prikazane su na slici 1.8. Na slici se vidi da su najvece investicije bile
za podrucje hrane, pi¢a i duhanskih proizvoda, a potom za podrucéje metala i proizvoda
od metala.

12



(mil. KM)

mil.

700

600

500

400

300

200

100

Na

140

120

100

Razvoj industrijske politike u FBiH

80
60
40
20

0

11l

Proizvodnja Proizvodnja Proizvodnja
hrane, pica i metalai celuloze, papira i
duhanskih proizvodaod  proizvodnja od
proizvoda metala papira; izdavacka
istamparska
djelatnost

Proizvodnja Proizvodnja  Preradadrvetai

ostalih hemikalnijai proizvodnja
nemetalnih proizvoda od proizvoda od
mineralnih hemikalija drveta
proizvoda

Slika 1.8 Isplate za investicije po djelatnostima preradivacke industrije u
Federaciji BiH (2006. godina)

usb M lzvoz Uvoz

D27 D34 D36 D20 D19 D28 D29 D24 D18 D15 D23

D15 - Proizvodnja hrane i pic¢a

D18 — Proizvodnja odjece, dorada i
bojenje krzna

D19 — Prerada koZe, izrada
galanterije i obuce

D20 - Prerada drveta i proizvoda
od drveta osim namjestaja

D23 - Proizvodnja koksa i naftnih

D24 - Proizvodnja hemikalija i
hemijskih proizvoda

D27 - Proizvodnja metala

D28 - Proizvodnja proizvoda od
metala, osim masina i opreme

D29 - Proizvodnja masina i uredaja

D34 - Prizvodnja mototnih vozila,
prikolica i poluprikolica

D36 — Proizvodnja namjestaja

Slika 1.9 Velicina izvoza i uvoza po oblastima preradivacke industrije u

Federaciji BiH (2006.

godina)

slici 1.9 prikazane su vrijednosti uvoza i izvoza po pojedinim podrucjima

preradivacke industrije. Na slici se vidi da u izvozu prednjadi izvoz metala, potom

automobila i proizvoda drvne industrije. U odnosu izvoza i uvoza jedino izvoz metala i
proizvoda od drveta ima veéi izvoz od uvoza. Najveéi debalans po pitanju uvoza je

prisutan u proizvodnji hrane i pi¢a kojih je uvezeno u 2006. godini preko 595 miliona
USD, nasuprot izvoza od oko 94 miliona USD.

Na slici 1.10 prikazan je procentualni udjel izvoza Federacije BiH prema visini
tehnoloske zahtjevnosti proizvodnje.

Visoka
tehnologija Srednje
1,2% visoka
tehnologija
23,7%

Niska
tehnologija
31,59

ednje niska
tehnologija
43,6%

Slika 1.10 Procentualni udio uc¢es¢a u izvozu F BiH prema visini tehnoloske zahtjevnosti

proizvodnje proizvoda.

Na slici se vidi da u izvozu FBiH dominiraju proizvodi industrijske proizvodnje sa
niskim i srednje niskim tehnologijama sa uc¢es¢em od 75,1% u ukupnom izvozu.

Prema klasifikaciji Eurostata preradivacka industrija se dijeli prema tehnoloskom

nivou u Cetiri grupe:

Grupa visokih tehnologija, koja uklju¢uje proizvodnju medicinskih i farmaceutskih
proizvoda, proizvodnju kancelarijskih masina i kompjutera, proizvodnju RTV i
komunikacijskih  aparata, proizvodnju  medicinskih,  preciznih,  optickih
instrumenata i satova;

Grupa srednje visokih tehnologija, koja ukljuCuje proizvodnju hemikalija i
hemijskih proizvoda, proizvodnju masina i uredaja, proizvodnju elektri¢nih
masina, aparata, proizvodnju motornih vozila, prikolica i poluprikolica i ostalih
saobracajnih sredstava i proizvodnju i opravka brodova i aviona;

Grupa srednje niskih tehnologija, koja ukljucuje proizvodnju koksa, naftnih
derivata, nukl. goriva, proizvodnju proizvoda od gume i plastike, proizvodnju
ostalih nemetal. mineralnih proizvoda, proizvodnju metala, proizvodnju proizvoda
od metala, osim masina i opreme;

Grupa niskih tehnologija, koja uklju¢uje proizvodnju hrane i pica, proizvodnju
tekstila, proizvodnju odjece, doradu i bojenje krzna, preradu koze, izradu
galanterije i obuée, preradu drveta i proizvoda od drveta (osim namjestaja),
proizvodnju celuloze, papira, papirnih proizvoda, izdavacku i Stamparsku
djelatnost, proizvodnju namjestaja.

U izvozu Federacije BiH medu proizvodima industrijske proizvodnje sa niskim nivoom
tehnologija dominira proizvodnja namjestaja, prerada drveta i proizvoda od drveta,
prerada koZe, izrada galanterije i obucée, proizvodnja odje¢e, dorada i bojenje krzna, i
proizvodnja hrane i pica.

U izvozu Federacije BiH medu proizvodima industrijske proizvodnje sa srednje niskim
nivoom tehnologija dominira proizvodnja metala, potom proizvodnja proizvoda od metala
i proizvodnja koksa i naftnih derivata.

U izvozu Federacije BiH medu proizvodima industrijske proizvodnje sa srednje
visokim nivoom tehnologija dominira proizvodnja motornih vozila, masina i uredaja, i
proizvodnja hemikalija i hemijskih proizvoda.

U izvozu Federacije BiH medu proizvodima industrijske proizvodnje sa visokim nivoom
tehnologija dominira proizvodnja medicinskih i farmaceutskih proizvoda.

